
«Оид ба ворид намудани таѓйиру 
иловањо ба Фармоиши Кумитаи 
андоз аз 15.01.2019, №13» 

 

Бо маќсади иљрои банди 8 Протоколи љалсаи васеи корї аз 
10.05.2019, №53/1.1 ва Наќшаи чорабинињо оид ба иљрои дастуру 
супоришњое, ки аз Мулоќоти Асосгузори сулњу вањдати миллї, Пешвои 
миллат, Президенти Љумњурии Тољикистон, муњтарам Эмомалї Рањмон 
бо кормандони соњањои молия андоз, гумрук, сармоягузорї ва бонкдорї 
аз 10 майи соли 2019 бармеоянд, ки бо Фармоиши Кумитаи андоз аз 
16.05.2019, №200 тасдиќ карда шудааст, мутобиќи талаботи моддаи 89 
Кодекси андози Љумњурии Тољикистон, 

 

ФАРМОИШ  МЕДИЊАМ: 
 

1. Дар асоси натиљаи тањлил ва системаи бањодињї аз рўи омили 
хавфњо ба Замимаи №1 (Наќшаи ягонаи санљишњои маљмўии 
андозсупорандагон барои нимсолаи якуми соли 2019) таѓйирот ворид 
карда шуда, тибќи рўйхати пешињодшаванда номгўи андозсупорандагон 
барои гузаронидани санљиш ба Наќшаи нимсолаи якум дохил карда 
шавад. 

2. Ба Фармоиши Кумитаи андози назди Њукумати Љумњурии 
Тољикистон аз 15.01.2019, №13 «Оиди тасдиќ намудани Наќшаи ягонаи 
санљишњои маљмўии андозсупорандагон барои нимсолаи якуми соли 
2019» таѓйиру иловањои зерин ворид карда шаванд: 

- бандњои 6 ва 7 дар тањрири зерин ифода карда шаванд: 
«6) Санљишњои њуљљатии маљмўии андоз оид ба ќатъи фаъолияти 

андозсупорандагон, аз тарафи маќомоти њудудии андоз тибќи тартиби 
зерин анљом дода мешавад: 

а) санљишњои њуљљатии маљмўии андоз оид ба ќатъи фаъолияти 
шахсони њуќуќї, филиал намояндагињои шахсони њуќуќии хориљї, 
азнавташкилдињї ва њамроњшавии андозсупорандагон танњо бо иљозат ва 
мувофиќаи хаттї бо Кумитаи андоз анљом дода мешавад; 

б) санљишњои њуљљатии маљмўии андоз оид ба ќатъи фаъолияти 
соњибкорони инфиродї (ба истиснои хољагињои дењќонии инфиродї), ки 
даромади умумии онњо дар 12 моњи пай дар пайи таќвимї на зиёда аз 500,0 



њазор сомониро ташкил менамояд аз тарафи нозиротњои андоз тибќи 
тартиби муќаррарнамудаи ќонунгузорї гузаронида мешавад; 

в) санљишњои њуљљатии маљмўии андоз оид ба ќатъи фаъолияти 
соњибкорони инфиродии (ба истиснои хољагињои дењќонии инфиродї) дар 
ВМКБ, вилоятњои Суѓду Хатлон ва шањри Душанбе, ки даромади умумии 
онњо дар 12 моњи пай дар пайи таќвимї зиёда аз 500,0 њазор сомониро 
ташкил менамояд дар мувофиќа бо Раёсатњои андози вилоятњои ва шањри 
Душанбе анљом дода мешавад; 

г) санљишњои њуљљатии маљмўии андоз оид ба катъи фаъолияти 
соњибкорони инфиродї (ѓайр аз хољагињои дењќонии инфиродї) дар ќайди 
нозиротњои андози шањру ноњияњои тобеи љумњурї ќарор дошта, аз 
тарафи маќомоти њудудї (бе мувофиќа) тибќи тартиби муќаррарнамудаи 
ќонунгузорї гузаронида мешавад; 

е) санљишњои њуљљатии маљмўии андоз оид ба катъи фаъолияти 
хољагии дењќонии инфиродии дар асоси шањодатнома фаъолияткунанда, 
тибќи талаботи ќисми 9 моддаи 29 Кодекси андоз бе гузаронидани 
санљиши њуљљатї танњо бо пешнињоди санади муќоисавї оид ба иљрои 
уњдадорињои андоз ва маълумотнома оид ба надоштани ќарзи андозњо 
ќатъ карда мешавад. 

Раёсатњои андоз дар ВМКБ, вилоятњои Суѓду Хатлон, шањри 
Душанбе ва нозиротњои андоз дар шањру ноњияњои тобеъи љумњурї 
вазифадор карда мешаванд, ки њар моњ то санаи 5-уми моњи минбаъда 
тибќи шакли тасдиќшуда ба Раёсати санљиши андозњои Кумитаи андоз 
њисобот оид ба санљишњои ќатъи фаъолияти соњибкорони инфиродї 
(замима мешавад) пешнињод менамоянд. 

7. Санљишњои њуљљатии маљмўии андози субъектњои соњибкорї дар 
соњањои истењсолї, тибќи талаботи моддаи 6 Ќонуни Љумњурии 
Тољикистон “Дар бораи мораторий ба санљишњои фаъолияти субъектњои 
соњибкорї дар соњањои истењсолї”, танњо дар мувофиќа бо Кумитаи андоз 
гузаронида мешавад, аз љумла: 

– дар асоси аризаи субъектњои соњибкорї дар соњањои истењсолї 
њангоми ќатъ кардани фаъолияти онњо; 

– тибќи талаботи ќисми 6 моддаи 28 Кодекси андози Љумњурии 
Тољикистон.» 

- банди 14 дар тањрири зерин илова карда шуда, банди 14 
мутаносибан банди 15 њисобида шавад: 

«14. Раёсати санљиши андозњо вазифадор карда мешавад, ки вобаста 
ба иљро ва риояи талаботњои Фармоиши мазкур њар нимсола дар 
фаъолияти маќомоти њудудї корњои санљиш гузаронида, аз натиљаи он ба 
роњбарияти Кумитаи андоз маълумот пешнињод намояд.» 

3. Шуъбаи ташкили гардиши њуљљатњо ва коргузорї Фармоиши 
мазкурро ба Раёсатњои Дастгоњи марказии Кумитаи андоз ва маќомоти 
њудудии андоз ирсол намояд. 

4. Назорати иљрои Фармоиши мазкур ба зиммаи Раёсати санљиши 
андозњо вогузор карда шавад. 

 
Раис       Н. Давлатзода 

 


